
Dharmarajakritam Vishnu Stotram

ધર્મરજકૃતં વિષ્ણુસ્તોત્રમ્

ધર્મરાજ ઉવાચ ।
નમસ્તે ભગવન્દેવ લોકનાથાય તેજસે॥ ૫૨-૭૨॥
ક્ષીરોદવાસિનં દેવં શેષભોગોરુશાયિનમ્ ।
વરં વરેણ્યં વરદં કર્તારં હ્યક્ષયં પ્રભુમ્॥ ૫૨-૭૩॥
વિશ્વેશ્વરમજં વિષ્ણું સર્વજ્ઞમપરાજિતમ્ ।
નીલોત્પલદલશ્યામં પુણ્ડરીકનિભેક્ષણમ્॥ ૫૨-૭૪॥
સર્વગં નિર્ગુણં શાન્તં જગદ્ધાતારમવ્યયમ્ ।
સર્વલોકવિધાતારં લોકનાથં સુખાવહમ્॥ ૫૨-૭૫॥
પુરાણપુરુષં વેદ્યં વ્યક્તાવ્યક્તં સનાતનમ્ ।
પુરા પુરાણં સ્રષ્ટારં લોકતીર્થં જગદ્ગુરુમ્॥ ૫૨-૭૬॥
શ્રીવત્સવક્ષસા યુક્તં વનમાલા વિભૂષિતમ્ ।
પીતવસ્ત્રં ચતુર્બાહું  શઙ્ખચક્રગદાધરમ્ ॥ ૫૨-૭૭॥
હારકેયૂરસંયુક્તં મુકુટાઙ્ગદધારિણમ્  ।
સર્વલક્ષણસંયુક્તં સર્વેન્દ્રિયવિવર્જિતમ્  ॥ ૫૨-૭૮॥
કૂટસ્થમચલં સૂક્ષ્મં જ્યોતીરૂપં સનાતનમ્ ।
ભાવાભાવવિનિર્મુક્તં વ્યાપિનં પ્રકૃતેઃ પરમ્॥ ૫૨-૭૯॥
તં નમસ્યે જગન્નાથમીશ્વરં સુખદં પ્રભુમ્ ।
ઇત્યેવં ધર્મરાજસ્તુ પુરા ન્યગ્રોધસન્નિધૌ॥ ૫૨-૮૦॥
સ્તુત્વા નાનાવિધૈઃ સ્તોત્રૈઃ પ્રણામમકરોત્તદા ।
ઇતિ નારદપુરાણે ઉત્તરભાગે દ્વિપઞ્ચાશત્તમાધ્યાયાન્તર્ગતં

ધર્મરાજકૃતં વિષ્ણુસ્તોત્રં સમાપ્તમ્ ।
બૃહન્નારદીયપુરાણ । ઉત્તરભાગ । અધ્યાય ૫૨/૭૨-૭૯॥

